
Antiteroristički koordinator
na Balkanu

Ambasada SAD-a u BiH cestita Agenciji za istrage
i zaštitu (SIPA) na akciji provedenoj u četvrtak koja je
rezultirala hapšenjem jedanaest osoba osumnjičenih
za učešće u terorističkim aktivnostima. Ova operaci-
ja je rezultat ozbiljne istrage i bliske saradnje pripa-
dnika SIPA i Obavještajne sigurnosne agencije. Ape-
liramo na Tužiteljstvo BiH da rigorozno procesuira ta-
kve slučajeve i pozivamo ostale institucije vlasti u BiH
da nastave sa naporima u borbi protiv terorizma i bo-
raca na stranim ratištima, a u skladu sa odgovaraju-
ćim zakonima i međunarodnim obavezama, uključu-
jući Rezoluciju 2178 Vijeća sigurnosti UN-a, saopće-
no je iz Ambasade SAD-a u BiH.

"Kao što je nedavno istakao ministar pravosuđa
SAD-a Eric Holder, Ministarstvo pravosuđa SAD-a, uz
podršku Ministarstva vanjskih poslova SAD-a, šalje fe-
deralne tužitelje i više savjetnike u razne zemlje širom
svijeta, uključujući BiH, kao odgovor na zahtjeve ovih
zemalja da im se pruži pomoć da odgovore na transna-
cionalna krivična djela i terorizam. Na Balkanu, Minis-

tarstvo pravosuđa SAD-a ce imenovati rezidentnog pra-
vnog savjetnika za borbu protiv terorizma u našoj am-
basadi u Tirani, a njegova odgovornost u regiji će biti
pružanje pomoći zemljama partnerima u jačanju za-
konodavstva koje se odnosi na borce na stranim rati-
štima, kao i razvoj kapaciteta balkanskih istražitelja i
tužitelja prema tom zakonodavstvu.

Cilj svih ovih nastojanja je partnerski rad sa zemlja-
ma, kao što je BiH, na razvoju kapaciteta kako bi se
u okviru zakona odgovorilo na pojavu boraca na stra-
nim ratištima. Kao što je i predsjednik Obama kazao
pred UN-om 24. septembra, oni koji su posvećeni ovom
hitnom poslu pronaći će jakog i ozbiljnog partnera u
SAD-u", stoji u saopćenju.


